
ᐃᖃᓗᐃᑦ ᓄᓇᓕᐸᐅᔭᖓᑦ 

ᔮᓐᓄᕆ 25, 2018ᖑᑎᓪᓗᒍ 6:00ᒥ ᐅᓄᓴᒃᑯᑦ 

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᕕᖏᓂ 

 

ᑲᑎᒪᔩᑦ ᐅᐸᑦᓯᒪᔪᑦ 

ᒪᐃᔭ ᒫᑕᓕ ᕆᑦᐳᓐ   

ᒪᐃᔭᐅᑉ ᑐᖏᓕ ᕉᒪᐃᓐ ᓯᑏᕕᓐᓴᓐ 

ᑲᑎᒪᔨ ᑯᑑᓚ ᒪᑦᓵᓯ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᔭᐃᓯᓐ ᕈᓵᓐ 

ᑲᑎᒪᔨ ᑲᐃᔪᓪ ᓯᐊᐳᑦ 

ᑲᑎᒪᔨ ᓄᐊ ᐸᐸᑦᓯ 

 

ᐅᐸᑦᓯᒪᓐᖏᑦᑐᑦ 

ᑲᑎᒪᔨ ᑎᐅᕆ ᑖᐱᓐ 

ᑲᑎᒪᔨ ᓴᐃᒪᓐ ᓇᑖᖅ 

 

ᐊᓪᓚᕕᒻᒥᐅᑕᑦ ᐅᐸᑦᓯᒪᖃᑕᐅᔪᑦ 

ᒫᑎᐅ ᕼᐃᒻᑉ, ᑐᑭᒧᐊᕐᑎᑦᓯᔨ, ᓴᓇᔪᓕᕆᔨᒃᑯᓄᑦ    

ᔩᓂ ᐄᓯᒪᐃᓕ, ᑐᓵᔨ/ᑐᑭᓕᐅᕆᔨ    

ᐋᓐᑐᕇᔭ ᓯᐱᑦᓱᕐ, ᑐᓴᐅᒪᖃᑦᑕᐅᑎᓕᕆᔩᑦ ᐊᖏᔪᖅᑳᖓᑦ   

ᑖᐊᒥ ᐅᓐᔅ−ᑐᐊᕌᓐ, ᓯᕗᓕᕐᑏᑦ ᐃᑲᔪᕐᑎᖓᑦ    

 

ᑲᑎᒪᔾᔪᑎᑦᓴᑦ ᓈᒻᒪᒋᔭᐅᓂᖏᑦ 

  

ᐱᖁᔨᕗᖔᕈᑦ ᓈᓴᐅᑎᓕᒃ EPW18-01 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ 

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ 

 

ᑕᐃᒫᖕ ᑲᑎᒪᔾᔪᑎᓴᑦ ᓈᒻᒪᒋᔭᐅᖁᓪᓗᒋᑦ ᐋᖅᑭᒋᐊᕐᑕᐅᓪᓗᑎᑦ: ᐃᓚᓯᔪᑦ ᐊᑕᐅᓯᕐᒥᑦ ᒪᑐᓯᒪᓗᑎᑦ 

ᑲᓐᖑᓇᕐᑐᒃᑯᑦ ᑲᑎᒪᔾᔪᑎᑦᓴᖅ (ᒪᓕᒐᓕᕆᓂᖅ).     

ᓈᒻᒪᑦᓴᕐᑐᐃᓐᓇᐅᓪᓗᑎᑦ ᑲᔪᓯᔪᖅ 

 

ᑲᑎᒪᔾᔪᑎᒥᓃᑦ ᓈᒻᒪᒋᔭᐅᓂᖏᑦ 

 

1. ᑲᑎᒪᔾᔪᑎᒥᓃᑦ 

 

     ᐱᑕᖃᓐᖏᑦᑐᖅ 

2. ᐃᒻᒥᒧᑦ ᑲᑎᒪᔨᐅᓂᕐᒧᓪᓗ ᐊᐳᕈᑎᖃᕐᐸᑕ ᓇᓗᓇᐃᕐᓯᓂᖅ 

  

 ᐱᑕᖃᖏᑦᑐᖅ 

 

3. ᐅᓂᒃᑳᕆᐊᕐᓯᒪᔪᑦ 

 

a) ᐃᖃᓗᐃᑦ ᐃᓪᓗᓕᕆᔨᒃᑯᖏᑕ ᑲᑐᔾᔨᖃᑎᒌᖏᑦ 

 

ᐃᖃᓗᐃᑦ ᐃᓪᓗᓕᕆᔨᒃᑯᖏᓂᖔᕐᑐᑦ ᖁᔭᓐᓇᒦᕐᑐᑎᑦ ᒪᐃᔭᒥᖕ ᑲᑎᒪᔨᓂᓪᓗ 

ᐅᓂᒃᑳᕆᐊᕐᑐᕈᓐᓇᕋᒥ ᐊᑦᑕᕐᕖᑦ ᐊᑲᐃᓪᓕᐅᕈᑕᐅᕙᓐᓂᖏᓂᑦ.    

 

ᐅᓂᒃᑳᕐᑐᓂ ᑎᓴᒻᒥᑕᒫᑦ ᐊᑦᑕᐅᑏᑦ ᑕᑕᓗᐊᓕᕇᖃᑦᑕᕐᖓᑕ ᓄᐊᑦᒫᑦ ᓴᓪᓗᒥᓂᐅᓪᓗ ᓂᐅᕕᕐᕕᖏᓂᑦ 

ᐴᑦᓴᕐᑕᒥᓂᕐᓂᑦ ᐊᑦᑕᐸᑦᑐᑦ ᓄᓇᓕᐸᐅᔭᒃᑯᑦ ᐊᑦᑕᖅᑎᖏᓄᑦ ᓄᐊᑕᐅᓴᕋᐃᐸᖏᒧᓐ.     

 

ᒪᐃᔭ ᕆᑦᐳᓐ ᓇᓗᓇᐃᕐᓯᓪᓗᓂ ᖃᐅᔨᒪᔭᐅᒻᒪᓐ ᐊᑲᐃᓪᓕᐅᕈᑕᐅᒻᒪᓐ ᐃᓪᓗᓖᑦ ᐃᓚᖏᑦ 

ᐊᑭᑐᓗᐊᕐᓴᖃᑦᑕᕐᖓᑕ ᐊᑭᓖᔪᓐᓇᖏᒧᓐ ᕿᕐᓂᖅᑕᓂᑦ ᕿᓪᓚᔪᑭᐊᓂᑦ.  ᐃᓱᒪᕐᓴᖅᓯᐅᕈᑕᐅᓗᓂ 

ᐃᒻᒪᖃ ᐆᑦᑐᕋᕐᓯᓐᓈᕐᓗᑕ ᐃᑲᔪᕈᑦᑕ $5,000.00ᓂᖕ ᐊᑐᕐᓗᑕ ᐊᑐᐃᓐᓇᕈᐃᕙᒃᑯᑦᑕ ᐃᓪᓗᓕᓐᓄᑦ 

ᐊᑭᓖᒡᒐᕐᑐᓄᑦ ᐊᑦᑕᐅᑎᑦᓴᓂᑦ ᐴᓴᔭᓂᑦ.  ᐃᓪᓗᖃᐅᕐᑐᑦ 100ᓂᖕ 105ᓄᑦ ᐃᓪᓗᒥᐅᖃᑎᒌᑦ 

ᓯᐊᑦᑐᓂ ᖃᓕᕇᒥ 24ᓂ ᐃᓄᒋᐊᑦᑎᒋᒻᒪᑕ.    

 

ᑲᑎᒪᔨ ᒪᑦᓵᓯ ᐅᖃᕐᑐᓂ ᐃᓕᓐᓂᐊᕐᑎᑦᓯᖃᑦᑕᕈᑦᑕ ᖃᓄᖅ ᐊᑦᑕᑯᓂᑦ ᐃᑉᐱᒍᓱᑦᑎᐊᕆᐊᖃᕐᓂᖏᓂᑦ 

ᑎᑎᕋᕐᕕᒋᒍᑦᑎᒍ ᐱᕚᓪᓕᕈᑕᐅᔪᓐᓇᕐᖓᑦ ᐃᓱᒪᖅᓴᖅᓯᐅᕈᑕᐅᒋᐊᓕᒃ.     

 

ᑲᑎᒪᔨ ᐊᑯᒪᓕᒃ ᐅᖃᖅᑐᓂ ᐃᒻᒪᖃ ᐱᓇᓱᐊᕈᓯᕐᑕᒫᑦ ᒪᕐᕈᐊᕐᑎᖅᐸᑉᐸᑕ ᐊᑦᑕᖅᑐᑦ 

ᐊᑦᓱᔾᔫᒥᐅᖃᑦᑕᕋᔭᕐᑐᑦ ᑕᑕᓗᐊᕐᑐᑦ 24-ᓂ ᖁᓕᕇᓂ ᐃᓪᓗᖃᐅᕐᑐᓂ. 

 

ᒪᐃᔭᐅᑉ ᑐᖏᓕᐊ ᓯᑏᕕᓐᓴᓐ ᐃᓅᓱᑦᑐᑦ ᐃᖅᑲᓇᐃᔭᑲᐃᓐᓇᖃᑦᑕᕐᓯᒪᒻᒪᑕ ᓄᐊᑦᓯᑎᑕᐅᓪᓗᑎᑦ 

ᓴᓂᕐᓂᑦ ᑮᓇᐅᔭᕐᑖᒥᓃᑦ ᓄᐊᑦᒫᑦᒥ ᐊᑐᖅᑐᒋᑦ ᕿᓪᓚᔪᑭᐊᕋᓛᒥᓃᑦ ᓂᐅᕕᕐᕕᔭᐃᑦ ᓄᐊᑕᐅᓪᓗᑎᑦ.    

 

ᒪᐃᔭ ᕆᑦᐳᓐ ᐃᖅᑲᐃᑎᑦᓯᓪᓗᓂ ᐱᕙᓪᓕᐊᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᖓᓐᓂᑦ ᐃᑲᔪᕈᓐᓇᕐᖓᑕ 

ᐊᑐᕐᓗᑎᑦ $5000.00ᓂᑦ ᓂᐅᕕᕈᓐᓇᕐᖓᑦ ᐴᖅᑲᐃᕕᑦᓴᓂᑦ ᕿᓪᓚᔪᑭᐊᓂᑦ ᐊᑦᑕᐅᑎᑦᓴᔭᓂᑦ.     

 

ᑲᑎᒪᔨ ᓯᐊᐳᑦ ᐃᑲᔪᕐᑐᐃᔪᖅ ᑭᓯᐊᓂᓕ ᐊᕗᖓᑐᖃᖅ ᓯᕕᑐᔪᒧᑦ ᐋᖅᑮᒍᑕᐅᔾᔮᖏᒻᒪᓐ.    

 

ᑲᑎᒪᔨ ᐊᑯᒪᓕᒃ ᐅᖃᕐᑐᓂ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᑦ ᑕᒪᑐᒥᖓ ᐱᓕᕆᐊᖃᓛᕐᑐᑦ 

ᑭᖑᓪᓕᕐᒥ ᐱᕙᓪᓕᐊᔪᓕᕆᔩᑦ ᑲᑎᒪᔨᕋᓛᖏᑦ ᑲᑎᒪᓕᕐᒥᑉᐸᑕ.     

 

4. ᐅᖓᕙᕆᐊᕐᑕᐅᓯᒪᔪᑦ ᐱᔭᑦᓴᑦ ᓴᖅᑭᑕᐅᔪᓪᓗ ᑎᑎᖅᑲᑦ 

 

 ᐱᑕᖃᓐᖏᑦᑐᖅ 

5. ᓄᑖᑦ ᐱᔭᑦᓴᑦ 

 

a) ᐱᓕᕆᕝᕕᖓᓂᑦ ᖃᓄᐃᓕᖓᓕᕐᒪᖔᑕ ᑐᓴᕋᑦᓴᑦ 

ᒫᑎᐅ ᕼᐊᒻᑉ, ᑐᑭᒧᐊᕐᑎᑦᓯᔨ 

 

i) ᐊᑦᑕᖅᑕᐅᓂᖕᒧᑦ ᐊᑭᓖᔾᔪᑏᑦ 

 

ᒥᔅᑕ. ᕼᐊᒻᑉ ᓇᐃᓈᕐᓯᒪᔪᒥᑦ ᐊᑐᐃᓐᓇᕈᐃᓪᓗᓂ ᑎᑎᕋᓚᐅᕐᑕᖓᓂᑦ ᕌᓐᕙ ᓴᐃᒪᓐᓴᓐ 

ᑐᑦᓯᕋᕐᓯᒪᓪᓗᓂ ᐊᑦᑕᖅᑕᐅᓂᖓᓄᑦ ᐊᑭᓕᕆᐊᓕᖏᑦ ᐲᖅᑕᐅᖁᓪᓗᓂᒋᑦ ᐃᓚᐃᓐᓈᕐᖓᑕ.  ᕌᓐᕙ 

ᒥᖅᓱᕐᕕᖓᓂ ᐊᑦᑕᕋᑦᓴᖃᕐᐸᖏᒻᒪᑕ ᓂᐅᕕᕐᕕᕋᓛᖓᓂ ᑐᑦᓯᕋᕐᑐᓂ ᐃᓘᓐᓇᑦᓯᐊᑎᑦ 

ᐊᑭᓕᕆᐊᖃᕐᓯᒪᔪᑦ ᐅᓪᓗᒥᒧᑦ, ᐊᒻᒪ ᑭᖑᓂᖔᑦᑎᓂ ᐊᑭᓕᕆᐊᖃᕈᒫᕐᑐᑦ ᐊᑐᕈᓐᓃᕐᑎᑕᐅᖁᓪᓗᒋᑦ.    

 

ᒥᔅᑕ. ᕼᐊᒻᑉ ᓇᓗᓇᐃᕐᓯᓪᓗᓂ ᐊᑭᓕᐅᑎᓕᒫᑦ ᐊᑭᓕᐅᑕᐅᕙᒻᒪᑕ ᓄᓇᓕᐸᐅᔭᒃᑯᑦ ᓴᓇᔨᒃᑯᖏᓐᓄᑦ 

ᐱᔨᑦᓯᕈᑎᓕᒫᖏᓄᑦ (ᐊᓯᖏᑦ ᐊᑐᕆᐊᒧᑦ ᑯᕝᕕᕖᓪᓗ ᓴᓇᔭᐅᓂᖏᓐᓄᑦ) ᐊᒻᒪ ᓂᕆᐅᒋᔭᐅᒻᒪᑦ, 

ᒪᓕᒐᕐᑎᒍᑦ, ᓇᖕᒥᓂᖅ ᐊᑭᓖᔪᓐᓇᕆᐊᖃᕋᑦᑕ ᐊᑭᓕᕐᓱᐃᔾᔪᑎᑎᒍᑦ ᐱᔨᑦᓯᕐᑕᑎᓐᓄᑦ.  ᐅᖃᕋᓱᑦᑐᖅ, 

ᐊᑭᓕᕐᓱᐃᔾᔪᑏᑦ ᐱᔨᑦᓯᕈᑎᓄᑦ ᓇᓕᒧᓪᓗᐊᕆᐊᓖᑦ ᐅᕝᕙᓘᓐᓃᑦ ᑐᖔᓂ ᑮᓇᐅᔭᓕᐊᖏᑕ 

ᐱᔨᑦᓯᕈᑎᓄᑦ.     

 

ᓄᓇᓕᐸᐅᔭᒃᑯᑦ ᓂᕆᐅᒋᔭᐅᒻᒪᑕ ᒪᓕᒐᕐᑎᒍᑦ, ᑮᓇᐅᔭᖃᒃᑲᐃᒋᐊᖃᕐᖓᑕ ᐱᔨᑦᓯᕈᑎᓕᒫᖏᓐᓄᑦ 

(ᐊᓯᓕᒫᖏᓂᑦ ᑕᑉᐹᓂ ᐅᖃᐅᓯᐅᕋᑖᕐᑐᓂᑦ).     

 

ᓄᓇᓕᐸᐅᔭᒃᑯᑦ ᐋᖅᑭᐅᒪᑏᓇᕆᐊᖃᕐᒪᒍ ᓴᓐᓂᑦᑕᖅᑕᐅᓂᕐᒧᑦ ᑮᓇᐅᔭᒃᑯᕕᖓ ᓴᓂᕐᕙᐃᕕᒃ 

ᐊᑭᓕᐅᑕᐅᔪᒫᕐᓂᐊᕐᖓᑕ ᐊᑦᑕᑯᓂᑦ ᓄᐊᑦᓯᓂᖕᒧᑦ ᐊᑦᑕᕐᕕᒻᒧᓪᓗ ᐃᒋᑦᓯᔭᕐᑐᕈᑎᒋᓪᓗᒋᑦ.  

ᓄᓇᓕᐸᐅᔭᒃᑯᑦ ᐊᓪᓚᕝᕕᒃᑯᑦ ᐊᐅᓚᑦᑎᕙᒻᒪᑕ ᑮᓇᐅᔭᒃᑯᕕᖓᓂᑦ ᖃᐅᔨᒪᔭᐅᖏᓐᓇᐅᔭᕐᑐᑎᑦ 

ᐊᑭᓕᐅᑎᐅᕙᓪᓕᐊᔪᑦ ᐊᑦᑕᕐᓂᖕᒧᑦ ᐊᒻᒪ ᐊᑭᓕᕆᐊᓖᑦ ᐊᑦᑕᕐᕕᒥ ᓴᐅᔭᐅᕙᑦᑐᑦ ᐊᐅᓚᔾᔪᑎᖏᓐᓄᑦ 

(ᐆᑦᑑᑎᒋᓗᒍ ᐊᑦᑕᑯᓂᑦ ᐊᑦᓯᕕᒃ).  ᐃᒥᒃᑯᑦ ᑭᓯᐊᓂ, ᐃᓱᒪᒋᔭᐅᒻᒪᑕ ᐃᓚᒋᔭᐅᒋᐊᖏᑦ 

ᓴᓗᒪᑎᑦᓯᓂᖕᒧᑦ ᑮᓇᐅᔭᒃᑯᕕᖓᓄᑦ.     

 

ᓄᓇᓕᐸᐅᔭᒃᑯᑦ ᑮᓇᐅᔭᕐᑖᕐᕕᖃᕐᖓᑕ ᒪᕐᕉᓕᖓᔫᓐᓂᖕ ᓴᓗᒪᑎᑦᓯᓂᖕᒧᑦ ᑮᓇᐅᔭᒃᑯᕕᖓᓄᑦ 

ᓴᓂᕐᕙᕐᑕᐅᕙᑦᑐᓂᑦ: (1) ᐊᑦᑕᖅᑕᐅᓂᖏᓐᓄᑦ ᐊᑭᓕᐅᑎᒋᕙᑦᑕᖏᑦ ᐃᓪᓗᖃᐅᕐᑐᑦ 

ᓇᖕᒥᓂᖃᐅᕐᑐᓪᓗ; ᐊᒻᒪ (2) ᐊᑦᑕᕐᓂᖕᒧᑦ ᐊᑭᓕᐅᑏᑦ ᐊᑦᓯᕕᒻᒧᑦ ᓴᐅᔭᐅᔪᑦᓴᓂᑦ; ᑕᐃᒪᐃᒻᒪᓐ, 

ᐃᓚᖓ ᐊᑭᓕᐅᑕᐅᕙᑦᑐᖅ ᐊᑦᑕᖅᑕᐅᓂᖏᓐᓄᑦ ᐃᓪᓗᖃᐅᕐᑐᑦ ᓇᖕᒥᓂᖃᐅᕐᑐᓪᓗ 

ᐊᑭᓕᕐᑕᐅᕙᒻᒪᑕ ᐊᑦᑕᖅᑕᐅᔾᔪᑏᑦ ᐊᑭᓖᔾᔪᑎᖏᓂᑦ.     

 

ᑖᒃᑯᐊ ᐊᒥᐊᒃᑯᖏᑦ ᐅᔾᔨᕐᓇᕐᑐᑦ ᕿᒥᕐᕈᓪᓗᒋᑦ ᐊᑭᓕᐅᑎᑐᐃᓐᓇᑦᓯᐊᖑᕙᑦᑐᑦ ᐊᑦᑕᕐᕕᒻᒥ 

ᓴᐅᔭᐅᕕᑐᐃᓐᓇᑦᓯᐊᒧᑦ. ᐊᑦᓯᕕᒻᒧᑦ ᐊᑦᑕᕈᑏᑦ ᐊᑭᖏᑦ ᐊᑭᓖᔪᐃᓐᓇᐅᔪᓐᓇᖏᒻᒪᑕ 

ᓴᐅᔭᐅᓂᖏᓐᓄᑦ ᐊᑦᑕᑯᑦ.  ᖃᐅᔨᒪᔭᐅᒋᐊᓕᒃ ᐊᑭᓕᐅᑕᐅᕙᑦᑐᑦ ᐱᖃᓯᐅᔾᔨᓯᒪᓐᖏᒻᒪᑕ ᓱᓇᒃᑯᑏᑦ 

ᐱᑐᖃᕈᕐᐸᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑎᐅᕙᑦᑐᑦ ᐱᑐᐃᓐᓇᐅᖏᑦᑐᓄᑦ ᓲᕐᓗ ᐊᖏᔫᑏᑦ 

ᐊᑦᑕᑯᑦ ᑕᒫᓂᕐᕆᔪᑦ ᓄᐊᑕᐅᕙᓐᓂᖏᓄᑦ, ᐅᐱᕐᖓᑯᑦ ᓴᓗᒻᒪᕐᓴᐃᓂᖅ, ᐋᖅᑭᒋᐊᕆᐊᓖᑦ ᐱᔭᑦᓴᑦ, 

ᐅᕝᕙᓘᓐᓃᑦ ᐊᑐᒃᑲᓂᕈᓐᓇᕐᑐᑦ ᓄᐊᑕᐅᓂᖏᓄᑦ.  ᐃᓚᓕᐅᑎᓪᓗᒋᑦ ᑕᒪᒃᑯᓄᖓ ᐊᑭᓕᕆᐊᓖᑦ 

ᐊᑦᓱᑲᓐᓂᐊᓘᓕᖃᑦᑕᕐᖓᑕ ᑕᑯᓐᓇᓐᖑᐊᓕᕐᑐᒍ.   

 

ᑭᒃᑯᓕᒫᑦᓯᐊᑦ ᐃᑲᔪᕐᑐᐃᓐᓇᐅᕙᒻᒪᑕ ᐊᑦᑕᑯᑦ ᐊᑦᑕᖅᑕᐅᓂᖏᓐᓄᑦ ᐊᑭᓕᐅᑎᑦᓴᓄᑦ.   

ii) ᐊᑭᑐᔫᑏᑦ ᐱᔭᑦᓴᑦ ᐅᓂᒃᑳᖏᑦ 

 

ᒥᔅᑕ. ᕼᐊᒻᑉ ᐊᑐᐃᓐᓇᕈᐃᓪᓗᓂ ᒪᐃᔭᒧᑦ ᐊᒻᒪ ᑲᑎᒪᔨᓄᑦ ᐊᑭᑐᔫᑎᓄᑦ ᐱᔭᑦᓴᓂᑦ 

ᕿᒥᕐᕈᔭᐅᓂᐊᕐᑐᓂᑦ.       

 

ᑲᑎᒪᔩᑦ ᐊᐱᕆᓪᓗᑎᑦ ᓇᐃᓈᕐᓯᒪᔪᓂᑦ ᐱᔭᑦᓴᓂᑦ ᑎᑎᕋᕈᓐᓇᕐᒪᖔᑕ ᓇᓗᓇᐃᕐᑕᐅᓗᑎᑦ ᑭᖑᓪᓕᕐᒥ 

ᓴᓇᔪᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓕᕐᒥᑉᐸᑕ ᐅᖃᐅᓯᐅᓛᕐᑐᓂᑦ.    

 

iii) ᐊᑦᑕᐅᑏᑦ ᓄᐊᑕᐅᓂᖏᓄᑦ ᐊᐅᓚᔾᔪᓯᖏᑦ 

 

ᒥᔅᑕ. ᕼᐊᒻᑉ ᐅᖃᕐᑐᓂ ᓄᓇᓕᐸᐅᔭᒃᑯᑦ ᐊᒻᒪ ᐃᖃᓗᐃᑦ ᐃᓪᓗᓕᕆᔨᖏᑕ ᑲᑐᔾᔨᖃᑎᒌᖏᑦ 

ᐊᑦᓱᐊᓗᖕ ᐃᖅᑲᓇᐃᔭᖃᑎᒌᑦᓯᐊᕐᓯᒪᒻᒪᑕ ᐊᕐᕌᒍᓂ ᐱᖓᓱᓂ, ᐃᖅᑲᓇᐃᔭᖃᑎᒌᑦᓯᐊᕐᑐᑎᑦ 

ᓄᐊᑕᐅᒋᐊᓕᓂᑦ ᐊᖏᔫᑎᓂᑦ ᓄᐊᑦᓯᓕᕋᐃᒻᒪᑕ, ᐱᖁᑎᖏᓂ ᓴᓗᒻᒪᕐᑕᐅᒋᐊᓖᑦ, 

ᓄᓇᓯᐅᑎᒥᓃᓪᓗ ᐊᑦᓯᕕᒻᒨᕐᑕᐅᓂᖏᓄᑦ: ᓂᕆᐅᑦᓯᐊᕐᑐᒍᑦ ᐃᑲᔪᕐᑎᐅᖃᑎᒌᓐᓂᒃᑯᑦ 

ᐃᖅᑲᓇᐃᔭᖃᑎᒌᓇᕐᓂᐊᕋᑦᑎᒍ ᐃᖃᓗᐃᑦ ᐃᓪᓗᓕᕆᔨᒃᑯᖏᑦ ᑕᒪᒃᑯᓄᖓ ᐱᓇᓱᐊᕐᑕᑎᓐᓄᑦ.     

 

ᓄᓇᓕᐸᐅᔭᒃᑯᑦ ᓄᐊᑦᓯᕙᑦᑐᑦ ᐊᑦᑕᕐᕕᖏᓂᑦ 24 ᖁᓕᕇᑦ ᓯᐊᑦᑐᑦ ᐊᑦᑕᕐᕕᖏᓂᖕ ᐱᓇᓱᐊᕈᓯᕐᑕᒫᑦ 

ᐊᑕᐅᓯᐊᕐᑐᑎᑦ ᐃᓪᓗᖃᐅᕐᑐᑦ ᑕᐃᒪᐃᑦᑐᐃᓐᓇᐅᕙᒻᒪᑕ; ᐊᓪᓚᕝᕖᑦ ᑮᓇᐅᔭᓕᐅᕋᓱᑦᑏᓪᓗ 

ᓄᐊᑕᐅᕙᑦᑐᑦ ᒪᕐᕈᐃᓱᕐᑐᑎᑦ ᐅᕝᕙᓘᓐᓃᑦ ᐱᖓᓲᔪᕐᑐᐃᕋᕐᑐᑎᑦ ᐱᓇᓱᐊᕈᓯᕐᑕᒫᑦ, ᐊᑭᓕᐅᑎᖏᑦ 

ᐊᔾᔨᒌᐸᖏᑦᑐᑦ ᐊᑦᑕᖅᑕᐅᓂᖏᑦ ᒪᓕᑦᑐᒋᑦ.    

 

ᓇᓕᕌᕈᑎᑕᖃᕐᑐᖅ ᐃᓚᔭᐅᖁᔭᐅᑉᐸᑕ ᐊᑦᑕᖅᑕᐅᓂᕆᕙᑦᑕᖏᑕ ᐊᑯᓚᐃᓐᓂᖏᑦ ᑎᑭᓯᒪᔪᓐᓇᕐᑐᑦ 

ᐱᖓᓲᔪᕐᑐᐃᕋᕐᓗᑎᑦ ᐱᓇᓱᐊᕈᓯᕐᑕᒫᑦ ᐊᒻᒪ ᐊᑭᓕᐅᑎᖏᑦ ᐊᓯᔾᔨᕐᑕᐅᔪᓐᓇᕐᑐᑦ ᒪᓕᓪᓗᒋᑦ.  

ᐱᖓᔪᐊᑦ, ᐊᖏᓪᓕᒋᐊᕐᑕᐅᓗᑎᑦ ᐊᑦᑕᐅᑎᖏᑦ ᓄᓇᓕᐸᐅᔭᒃᑯᓪᓗ ᐊᐅᓚᑦᑐᓇᖏᒻᒪᒋᑦ ᑕᒪᒃᑯᐊ 

ᐊᒻᒪ ᒥᔅᑕ. ᕼᐊᒻᑉ ᓇᓗᔪᖅ ᖃᓄᖅ ᓄᓇᓕᐸᐅᔭᒃᑯᑦ ᐊᑭᓖᑎᑦᓯᖃᑦᑕᕋᔭᕐᒪᖓᑕ ᑕᒪᑐᒧᖓ.     

 

iv) ᐃᓗᕕᖅᑕᐅᕕᒃ ᖃᓄᐃᓕᖓᓕᕐᒪᖔᑦ 

 

ᒥᔅᑕ. ᕼᐊᒻᑉ ᐅᖃᕐᑐᓂ ᓄᓇᓕᐸᐅᔭᒃᑯᑦ ᖃᐅᔨᒪᔨᑕᑎᓂᑦ ᐊᖏᕈᑎᒃᑯᑦ ᖃᐅᔨᓴᕐᑎᑦᓯᓚᐅᕐᑐᑦ 

ᐊᐅᓚᓂᖓᓄᑦ ᐆᑦᑐᕋᐅᑎᑦᓴᓂᑦ ᐊᒻᒪ ᓯᓚᑎᑦᑎᓂᑦ ᐱᖓᔪᒋᔭᐅᔪᓂᑦ ᑮᓇᐅᔭᕐᑖᕕᑦᓴᓂᑦ ᕿᓂᕐᑐᑎᑦ, 

ᐊᒻᒪ ᐋᖅᑭᒋᐊᕈᒥᓇᕐᑐᓂᑦ ᓇᓗᓇᐃᕐᓯᓪᓗᑎᑦ ᐊᑐᕈᒥᓇᕋᔭᕐᑐᓂᑦ.  ᓂᕆᐅᑦᑐᒍᑦ 

ᑐᓴᕐᑎᑦᓯᔪᓐᓇᓛᕆᐊᑦᓴᖅ ᖃᓄᐃᓕᖓᓕᕐᒪᖔᑦ ᐃᓗᕕᖃᕐᕕᒃ ᒫᔾᔨᐅᑉ ᓄᓐᖑᐊᓂ.     

  

6. ᒪᑐᓯᒪᓪᓗᑎᑦ ᑲᓐᖑᓇᕐᑐᒃᑯᑦ ᑲᑎᒪᔪᑦ 

 

ᐱᖁᔨᕗᖔᕈᑦ ᓈᓴᐅᑎᓕᒃ EPW18-02 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᕈᓵᓐ 

ᐊᐃᑉᐲᔪᖅ: ᑲᑎᒪᔨ ᒪᑦᓵᓯ 

 

ᑲᑎᒪᔩᑦ ᒪᑐᓯᒪᓪᓗᑎᑦ ᑲᓐᖑᓇᕐᑐᒃᑯᑦ ᑲᑎᒪᒋᐊᕐᑐᑦ 7:17 ᐅᓐᓄᒃᑯᑦ. 

ᓈᒻᒪᑦᓴᕐᑐᐃᓐᓇᐅᓪᓗᑎᑦ ᑲᔪᓯᔪᖅ 

ᐱᖁᔨᕗᖔᕈᑦ ᓈᓴᐅᑎᓕᒃ EPW18-03 

 

ᐱᒋᐊᕐᑎᑦᓯᔪᖅ:  ᑲᑎᒪᔨ ᒪᑦᓵᓯ 

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ 

 

ᑲᑎᒪᔩᑦ ᑲᑎᒪᑐᐃᓐᓇᕐᑐᓄᑦ ᐅᑎᖅᑐᑦ 7:40 ᐅᓐᓄᒃᑯᑦ 

ᓈᒻᒪᑦᓴᕐᑐᐃᓐᓇᐅᓪᓗᑎᑦ ᑲᔪᓯᔪᖅ 

 

 

7. ᓄᖅᑲᕐᓂᖅ 

 

ᐱᖁᔨᕗᖔᕈᑦ ᓈᓴᐅᑎᓕᒃ EPW18-04 

 

ᐱᒋᐊᕐᑎᑦᓯᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ:  ᑲᑎᒪᔨ ᕈᓵᓐ 

 

ᑲᑎᒪᓂᖅ ᓄᖅᑲᖅᑐᓂ 7:40 ᐅᓐᓄᒃᑯᑦ. 

ᓈᒻᒪᑦᓴᕐᑐᐃᓐᓇᐅᓪᓗᑎᑦ ᑲᔪᓯᔪᖅ 

 

 

 

 

 

 

             

      ᑲᑎᒪᔨ ᐊᑯᒪᓕᒃ 

                                       ᐃᑦᓯᕙᐅᑕᖅ 

 

 

 

 

 

         

  ᒫᑎᐅ ᕼᐊᒻᑉ 

  ᑐᑭᒧᐊᕐᑎᑦᓯᔨ 

 

 

 

 

 

ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᑦ ᐅᓪᓗᖓᓂ 22 ᑕᖅᑭᖓ ᒪᐃ, 2018. 

 


